Улс төрийн хилс хэрэгт хэлмэгдэгсдийн дурсгалыг хүндэтгэх өдрийг 
угтаж хийсэн ажлын тайлан
	УИХ-ын 1996 оны 33 дугаар тогтоолоор хэлмэгдэгсдийн дурсгалыг хүндэтгэх өдрийг жил бүрийн 9 дүгээр сарын 10-ны өдөр тэмдэглэн өнгөрүүлдэг билээ. Тэртээх он жилүүдэд хэлмэгдэж байсан хүмүүсийг цагаатгах ажлыг удирдан зохион байгуулах улсын комисс байгуулагдсаны 33 жилийн ой энэ онд тохиож байна. Энэхүү ажлын хүрээнд Булган сумын ИТХ-аас Аймгийн ИТХ, Сумын Засаг даргын тамгын газартай хамтран Улс төрийн хилс хэрэгт хэлмэгдсэн хүмүүсийн дурсгалыг мөнхжүүлэх зорилгоор хэлмэгдэгсдийн ар гэр, үр хүүхдүүдийн хамтаар хэлмэгдэгсдийн хөшөөнд цэцэг өргөн хүндэтгэл үзүүллээ.

	Тус арга хэмжээнд Булган аймгийн Засаг Даргын Тамгын газрын дарга Д.Алтаншагай, Аймгийн ИТХ-ын Нарийн бичгийн дарга М.Батжаргал, хууль зүйн хэлтсийн дарга Б.Одхүү, Булган сумын ИТХ-ын Нарийн бичгийн дарга Д.Нарангэрэл, сумын Иргэдийн Хурлын төлөөлөгчид, ИТХ-ын ажлын алба, сумын Засаг дарга П.Нөхөрлөлбаяр, сумын ЗДТГ-ын хамт олон болон хэлмэгдэгсдийн ар гэр түүний үр хүүхдүүд оролцсон. Энэ өдөр Булган сумаас хэлмэгдсэн хүмүүсийн ар гэрээс 8 хүн ирсэн. сумын Хурлын ажлын албаны зүгээс цэцэг өргөх арга хэмжээ дууссаны дараа Хэлмэгдэгсдийн ар гэрийнхэнд хүндэтгэл үзүүлж, өдрийн хоолоор дайлав. Хоолны төсөв 160000 төгрөг болсон байна. Энэ арга хэмжээний үеэр урд өмнө нь бид олуулаа цугладаг байсан. Одоо 10 хүрэхгүй болж, иймд амьд сэрүүн байгаа эдгээр цөөн тооны хүмүүст тус бүр 1 өрөө байрны асуудлыг төрийн зүгээс шийдвэрлэж өгөх шаардлагатай байна гэсэн саналыг гаргасан ба сумын ИТХ-ын Ажлын албаны зүгээс шийдвэрлэх боломжгүй тул та бүгд холбогдох эрх бүхий этгээдэд хандахыг зөвлөе гэсэн хариуг өгөв.
	Мөн хэлмэгдүүлэлт түүний хор уршгийн талаар иргэд олон нийтийг мэдлэгтэй болгох зорилгоор Булган сумын Тамгын Газрын албан хаагчдад “Монголд гарсан улс төрийн хэлмэгдүүлэлт” сэдвээр сургалт зохион байгууллаа. Сургалтанд 50 гаруй ажилтан албан хаагчид оролцсон. 

Аймгийн Боловсрол соёл урлагын газартай хамтран ажиллах тухай 01/116 тоот албан бичиг хүргүүлэн ерөнхий боловсролын сургуулийн ахлах ангийн сурагчдад хэлмэгдүүлэлт, түүний хор уршгийн талаар мэдээлэл өгч сургалт зохион байгууллаа.
Булган сумын ерөнхий боловсролын сургуулийн ахлах ангийн сурагчдын дунд “Хэлмэгдүүлэлт түүний хор уршиг” сэдвээр гар зургийн уралдаан зохион байгуулан уралдаанд Булган сумын ерөнхий боловсролын 3-р сургуулийн 12а ангийн сурагч Д.Азжаргалын бүтээл шалгарч өргөмжлөл, мөнгөн шагналаар шагнаж урамшуулав.

[bookmark: _GoBack]Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хууль болон холбогдох бусад хууль, тогтоомжийн хүрээнд хэлмэгдэгсдийн дурсгалыг хүндэтгэн өнгөрүүлэх ажлын хүрээнд ЕБС-ийн 20 сургууль, МСҮТ-ийн 2 сургуулиуд дунд, ахлах ангийн 1650 гаруй суралцагч, зарим сумдын төрийн албан хаагч нарт хичээл сургалтын болон бусад үйл ажиллагааг зохион байгуулсан. Сургуулиуд үнэн бодит, архивт тулгуурласан иш материалуудыг түүвэрлэн лекц яриа, ярилцлага, багаар ажиллах,баримтат кино үзүүлэх,хэлэлцүүлэг хийх, сэтгэгдэл мэдрэмжээ хуваалцах, үр дагаврыг харуулсан зураг зурах зэрэг аргуудаар хичээл сургалтыг зохион байгуулсан нь суралцагчдад Монголын түүхэнд гарсан хар толбо болох хэлмэгдүүлэлтийн үе шат,үр дагавар,хор уршгийн сургамжийг таниулсан. Мөн ахлах ангийн сурагчдын дунд “АХА” тэмцээнийг зохион байгуулсан. 
Бүрэгхангай сум, Сэлэнгэ сумын түүхийн багш  нар сумынхаа төрийн албан хаагчдад зориулан сургалт хийж, хэлэлцүүлэг өрнүүлсэн. 

Сурагчдад баримт кино үзүүлж, хэлэлцүүлэг хийж буй байдал.

Сурагчид багаар ажилласан ажлын хуудас

Хичээл, сургалтыг зохион байгуулж буй үеийн зураг

Ахлах ангийн сурагчдын дунд “АХА” тэмцээн


Улс төрийн хилс хэрэгт хэлмэгдэгсдийн дурсгалыг хүндэтгэх өдөр арга хэмжээг зөвхөн төрийн ёслол хүндэтгэлийн өдөр болгох, Төрөөс нэгэнт л нөхөн төлбөр олгогдсон учир хэлмэгдэгсдийн ач, зээ, гуч нарт аливаа хүндэтгэлийн арга хэмжээ гэж байхгүйг ойлгуулах нь зүйтэй байна.  Мөн сумын иргэдийн Төлөөлөгчдийн Хурлын төсөвт энэ талаар зохион байгуулах ажлын төсөв хөрөнгө байхгүй байдагт анхаарах, 2021 онд 1, 2022 онд 1 иргэн хэлмэгдэгсдийн үр сад тул заавал бүртгүүлнэ гэж биеэр ирж сумын ИТХ-ын бүрэн эрхэд хамааралгүй асуудлыг тулгаж байна. Иймд улсын хэмжээнд иргэдэд нэгдсэн ойлголт зөвөөр өгөх шаардлага зүй ёсоор гарч байгааг анхаарах шаардлагатай байна. 

Булган сумын ИТХ-ын Ажлын алба

